
1 Timoteo

Timoteo 'ga Paulo 'ga remimu'efer amdu.
A'eramll Paulo 'ga ka'arana kwasiaa imonou
Timoteo 'ga upe muku ojewi 'ga rekoramu
'ga mu'akwaapa mama'e are rakue. Jejui 'ga
rerowiaara 'gd nereko esage are 'ga ikwasiari
imonou 'ga upe. Na'ga etee rihi ikwasiaa.
Janeruwarete 'ga 'Agesagea te ikwasiarukaa 'ga
upe. A'eramu 'ga ikwasiaa imonou Timoteo 'ga
upe rakue.

1Je Pauloramii ka'arana akwasiat imonou enee,
ki Timoteo. Jejui Kristu 'ga 'a je mono kwe pe
ojemome'waukaa 'gd nupe ikue. 'Ga Ruwarete
'ga 'd jane katu'okara. 'Ga nané je mono Jejui
'ga mome'warami ikue nd. Jejui 'ga ree sajem-
0gypyyg ete ]are]emogyau A'eramii je a'erami
tewau 'gd je'eg imli kwe pe morogyta esage
mome'wau tekou 'gd nupe. 2Yma te ako je Jejui 'ga
mome'ui enee ikue, ki Timoteo. Aipo renupawe
ako ene 'ga rerowiaa ikue. A'eramii ene jera'yra
‘Jawe ekou jee.

Ku'jywa 'ga 'd Janeruwaretea. Jejui Kristu 'ga
' Janejararetea. 'Ga nesagea ene rerekoa je afu-
tat. Ene ree 'gd jemuaéma nane je ifutaa ni, ene
mopy'ata'waa 'jau.

Moromu'jat tywet

3 Efesu pe jarekou ako je 'i enee ikue: “Au
etee eko rane. Je tee oo peu Masetoni ywy
pe”, 'jau ako je enee teo enune ikue. 'Awamu
je 'a 'jau'japa enee nii: Peu futat epyta je, a'e

je enee. Peuwara 'gd amil ajamu'e tywerete tee
ajemogyau. NaJarejuwarete 'ga je'eg are rii 'gd
jamu'ei. O'me are etee futat 'gd jamu'ei. “Pemu’e
awi'gd mama'e a'je'em are”, ere ki 'gd nupe. “Au'je
aipo apo re”, ere ki 'gd nupe. 4'Ga 'a oje'eg
ekoete ajamu'jau. Morogyta ymaner are etee
'gd 'gd mu'el ajemogyau. Ajamueu 'gad oypy 'gd
nee. A'eramu ki ene 'ga je'eg ekoete momika 'ga
nui. Aipo mome'ua nuerowiarukari Jejui 'ga ae
upe. Nanarti ae Jejui 'ga rerowiaaramu. Nije'eg
ekoeteijane Jejui'garerowiaaramu. Jarejuwarete
'ga je'eg are etee ae jamu'ei. 'Ga je'ega renuw
ire 'gd 'ga kwaawi futari. 5 “Jarejuwarete 'ga
je'eg are etee futat pejamu'e, ere ki 'gd nupe”, a'e
je ako ene upe ikue. 'Ga je'ega renuw ire nipo
'gd ywyter esageramil ajemogyau. Mama'e esage
kwaapa ajemogyau, mama'e esagea etee iapou
ajemogyau 'ga upe. 'Ga je'ega renuw ire 'gd a'jea
futat Jejui 'ga rerowiari. A'erami 'gd a'erami
oporomutarami nanimenime 'ga ree. Ajuee nané
'gd opota'waramil nii. ¢ A'ere nipo 'gd amil ako
esage awi 'ga poiri futari. 'Ga oje'eg ekoete akou.
Ajamueu ekoete 'gd akou. 7 “Moisesi 'ga remik-
wasiarer are moromu'jarami toko 'jau kwy”, e'i
'gd numiamii. “Je 'a 'ga je'ega kwaapa katu katu”,
jau 'gd. Aere naani. Naeapyoi futari 'gd 'ga
je'eg are. Aeramil 'gd 'gd mu'jawarie'em. 'Ga
nokwaawi agawewi futat 'ga. A'etea 'gd 'gd mu'e
ekoete akou. Naikwaapa riii.

8 Yma te 'a Moisesi 'ga Jarejuwarete 'ga je'ega
kwasiari ka'aran are rakue. Aipoa 'ga 'eaw-
era esage futat. Aeramil jane 'ga je'eg imi
mama'e apo re, jarejesageramil futat jarejem-

ogyau 'ga upe. 9 A'eramil Moisesi 'ga remik-
wasiarera mama'e tywera apoaramii aetywera
resaukaa ae upe. Nako esage ma'e 'gd nupe
rii Moisesi 'ga 'ga je'ega kwasiari rakue. Ako
tywet ma'e 'gd nupe etee 'ga ikwasiari rakue.
'Ga tywer are 'gd mueapyoukaawami te 'ga ik-
wasiari inuga rakue. Ako tywet ma'e 'gd nomo-
jerowiari futari 'wyriara je'ega. Jarejuwarete 'ga
remifutara 'gd nuapoi futari. Nomuorywi 'ga
Jarejuwarete 'ga. Mama'e tywera etee futat 'ga
wapo. Niporomutari 'gad Jarejuwarete 'ga ree. 'Ga
je'ega nané 'gd ifutare'ema nii. 'Ga oporojuka
ma'ea futat. 'Uwa miamu futat 'gd ajuka. Oya
miami futat 'gd ajuka. 10 Ako tywet ma'e 'gd
akou ajuemireko are. Kilijdmera 'gd nané akou
ojomen are nii. Kiima'eramli nané akou ajuee
ni. Kijdmera nané akou ajuee nii. A'ea nia'wyri
futari Janeruwarete 'ga upe. Ako tywet ma'e 'gad
nané ojopyyka ojomoporowykyaukaa. A'eramu
'gd ojomepyawe'em. 'Ga o'meram e'i akou. 'Ga
ojoje'8wu'jaga. Janeruwarete 'ga je'ega a'jea futat.
A'ere 'gd 'ga je'eg iml mama'ea nuapoi. Aipo
'gd nupe Janeruwarete 'ga oje'ega kwasiarukari
Moisesi 'ga upe rakue, aipoa mama'e tywer awi
'gd mosiawam{l rakue. 11 “Ekwap kwe pe je
mome'wau 'gd nupe. Werowiarami Jejui 'ga pé
katu'ogi, ere ki ewau 'gd nupe”, 'jau Janeruwarete
'gajee ikue. A'leramil je 'ga je'ega etee imome'wau.
Janeruwarete 'ga 'a esage a'jea futat. Nitywi ami
'ga 'jawe esage ma'e 'gd.

Jarejuwarete 'ga muorypawet

12 JTanejararete 'ga, Jejui Kristu 'ga te 'a, opdjéa
amut jee ikue. A'leramii je a'eramii tewau 'gaje'ega
mome'wau 'gd nupe tekou. A'eramti je jau 'ga upe:
“Au'jete epdjé eremut jee, je moporowykyaukaa
ejeupe”, 'jau je 'ga upe, 'ga muorypa ee. 'Ga 'a
je kwaap katu katu futat. Je 'ga remiesagetea.
A'eramii 'ga ojemogypyyka etee je ree, oporowyky
apoukaa jee. “Paulo 'ga jeje'eg are 'gd mu'ea
esage jee. Tamono 'ga tekotee 'gd nupe teje‘ega
mome'warami ‘jau kwy”, jau Janejararete 'ga
OJeupe jee. 13Yma te je Jejui 'ga rereko tyweretei
ikue, 'ga kurapa ikue. 'Ga rem1ayuwa 'gd naneé je
erekou tyweaete ikue nli. A'etea 'ga ajemuaéma
je ree ikue. Nakwaawi je 'ga ikue. A'erami
je 'ga rerowiare'ema tekou ikue. A'erami je
te'akwaawe'emamii tekou ikue. A'eramii 'ga
a'eramii ajemuaéma je ree ikue. 14 Jetywerete
agawewi je ikue. A'etea 'ga oporokatu'ogiweramil
je ree ikue. Naapoi agawewi je mama'e esagea
'ga upe ikue. A'etea 'ga ajemuaéma je ree. 'Ga 'a
ojerowiarukaa jee. 'Ga'd je mopota 'waukaa gé
nee. Jejui 'ga ree je jemujari 'awamue. A'ere 'ga
naje upe eteeriii iapoi. Najuejue etee 'ga iapoi ojee
ojemujat ma'e 'gd nupe. 15 “Yma te Jejui Kristu
'ga ruri ywy pe aetywera katu'okawami rakue”,
sa'e ki jarekou. Aipo 'ea a'jea futat. A'eramu ki
jane aipo 'e rerowiaa. A'jea futat 'ga ruri aetywera
katu'okawamii ikue.

Je ako jetywerete agawew1 futat 'gd apyraapa
ikue. 16 A'etea Janeruwarete ‘ga a]emuaema je ree
ikue. A'eramii Jejui 'ga je katu'oka je mogou wemi-
ayuwami ikue. Je katu'og ire nipo je resakara
'gd 'jau: “Kuu. Paulo 'ga katu'og ire nipo 'ga jane

nané futat jane katu'ogi 'awamil”, 'jau nipo 'ga
ajaupe. “Paulo 'ga wi opoire'ema nipo 'ga jane wi
nané futat opoire'ema nt”, 'jau nipo je resakara
'gd. A'eramil nipo 'gd nané Jejui 'ga rerowiaa,
ojekatu'ogukaa 'ga upe. A'erami 'gd nané awau
jane rupi ywag ipe. Jejui 'ga pyri jarejemogyau
nakwaparimi wardu riii futat. 17 A'lerami ki sa'e
Jarejuwarete 'ga upe: “Ene te 'd eneresage oree.
'Wyriararete esageramil futat 'a ereko oree”, sa'e
ki 'ga upe. “Ene te 'a okoeteete ma'ea. Nere-
manti futari. Ore 'd naruesagi agawewi ene.
A'ere ore eneremiapofera resagi. A'eramil ore
enereko kwaapa futat”, sa'e ki 'ga upe. “Ene te
'a eneresage tekotee 'gd nesage apyraapa. Nitywi
futari 'ga ami ene 'jawe. Namutamutat ene etee
futat ereko”, sa'e ki Jarejuwarete 'ga upe.

18 Ene 'a jera'yra 'jawe jee, ki Timoteo. Enup
katu katu ki jeje'ega. Ym3 te Janeruwarete 'ga
'gd aml moje'egukari ene ree rakue. “Timoteo
'ga nipo ako moromu'jaramu. Je ree nipo 'ga 'gad
mu'jau”, 'jau Janeruwarete 'ga jee, 'jau 'gd enee
ikue. Janeruwarete 'ga oje'ega 'gd nupe rane.
A'erami 'gd aipoa mome'wau enee. A'erami je
jJau ene upe: 'Ga 'eawer are ejea'at ekou. 'Ga
'eawer imu etee futat ene 'gd mu'jau morogyta
esage are. Eporowyky esage ki Jarejuwarete 'ga
upe, 'jau je enee.

19 Erepoit kasi 'ga rerowiar awi ne. Mama'e
esagea etee ki eapo ekou. Mama'e esage kwaapa
kimama'e esagea etee eapo. 'Ga amii nipo mama'e
esage kwaapa futat numiamti. A'ere nipo 'gad
mama'e tywera etee futat iapoi. A'eramil nipo
'gd 'jau: “Aipoa nia'wyri agawewi. A'etea je

aapo”, 'jau nipo 'gd ojeupe. A'erami nipo 'gd
opoia futat Jejui 'ga ree ojemogypyyg awi. Sa'a
'ga aml yara rape kwaawa agawewi. A'etea 'a

imonou ekoete ita 'arimil imamuka imote'aa. Nan
tee futat ae mama'e esage apo kwaawi agawewi.

A'etea mama'e tywera etee iapou. A'eramii 'ga
ojemote'aa. 20 Aipo apoara 'gd amil Imeneu 'ga,
Aresdri 'ga retee. Mama'e esage apo kwaapa
agawewi. A'etea 'gd ikwaapare'ema 'jawe etee
mama'e tywera apou'jau’japa. A'erami je 'jau:
Tene mama'eukwaawa 'wyriara 'gd nereko tyw-
eretel rane. A'erami nipo 'gd ojewya Jejui 'ga
rerowiaa ni. A'erami nipo 'gd opika Jejui 'ga
kuraw awi, 'jau je 'gd nupe.

2
Pemono kipejeje'ega 'ga upe

1'Awamdii je 'i enee, ki Timoteo: Pe'je sajemogy
jareje’'ega monou Jarejuwarete 'ga upe 'gd nee
najuejue etee, a'e je enee. “Epoar iki 'gd, Kiapi'ni.
Ejejuka esage 'gd nee”, sa'e ki 'ga upe 'gd nee.
Mama'e esagea 'ga wapo janee jepi. A'erami jane
'Jau 'ga upe: “Au'jete mama'e esagea ereapo oree”,
jau ki jane 'ga upe, 'ga muorypa ee. “Ene 'a
ejejukau esage ore ree. Ene ' eneresage oree”,
sa'e ki 'ga upe, 'ga resage mome'wau 'ga upe.

2Jare'wyriara 'gd nee nané ki jareje'ega simono
Jarejuwarete 'ga upe nii. Jare'wyriararetea 'ga
ree, jare'wyriana'nia 'gd nee. Mimera 'gd nee ki
jareje'ega simono 'ga upe: “Epoar iki ore'wyriara
'gﬁ Kiapini. Emu'akwaap 'ga 'gd porowyky are”,
Jau ki j jane Jarejuwarete 'ga upe. Aipoa jane iapo
re nipo 'gd ojejukau esage jane ree. A'erami jane

jarepota'warami jarejemogyau jarejuee, jareje-
mogyau esage.

3'Ga upe jareje’'ega monou nipo jane 'ga muo-
rywi. Aipoa esage, 'jau nipo 'ga, ojeupe jane
jareje'ega monoramii. 'Ga 'a jane katu'okara. 4'Ga
'd iporokatu'ogiwet ae ree najuejue etee. A’jea
futat 'ga je'ega. A'eramil 'ga najuejue etee oje'ega
kwaawa futaa. 56 Janeruwarete 'ga 'd majepei
etee. Nitywi 'ga ami 'ga jawe. 'Ga 'a esage futat.
A'eramil 'ga mama'e tywera upe wuage'emamdl.
Mama'e tywera 'ga mamara'neukaa. A'erami 'ga
mama'e tywera apoara 'ga nerekou tyweaete, 'ga
monoukaa mama'eukwaawa rapyaw 1pe A'ere
]e]ul Kristu 'ga ruri 'au ywy pe. Ae ]awe fu-
tat 'ga ruri. A'eramii 'ga ojejukaukaa 'gd nupe,
janetywera mepyawamii. A'erami 'ga 'Uwarete
'ga mota'wau jane upe. Janetywera 'ga omepy-
pap. Oporogyta 'ga 'Uwarete 'ga upe jane ree.
A'eramil 'ga 'awami najuejue etee 'gad katu'oga fu-
taa. 'Awamil iwaémi 'ga kwaapawa upe. 7 A'eramii
Janeruwarete 'ga je monou imome'waukaa 'ga
nupe, amunawa moymoyka ikue. “Ere ewau mo-
rogyta esage mome'wau 'gd nupe najuejue etee.
Janeruwarete 'ga iporokatu'ogiwet pé nee, ere ki
'gd nupe”, 'jau 'ga jee ikue. “Jejui 'ga 'a janety-
wera omepypap. A'eramil péé 'awami pejetyw-
era moirukaa Jarejuwarete 'ga upe. A'erami 'ga
Uagesage monou pé nupe oje'jawe pé mogyau,
ere ki 'gd nupe”, 'jau 'ga jee ikue. A']ea futat 'ga
je monou imome'waukaa judeue'ema 'gd nupe,
okwaapare'ema 'gd nupe najuejue etee.

8 'Awamil je pé mu'ei Jarejuwarete 'ga upe
pé€porogyta are. “Jejui 'ga rerowiaara 'ga

jatykaramil ki pejeje’ega pemono Jarejuwarete
'ga upe, ajatyka ma'e 'gd nowase”, ‘jau
ki ene kiiima'efera 'gd nupe. “Pejejuee
pejemarane’'emamil pejeporogytau 'ga upe.
Pejejamuewe’'em nané pejeporogytau 'ga upe
ni”, jau ki ene 'gd nupe. “Esage ma'eramu péé
pejepoa pemowywyt pejeje'ega monou 'ga upe”,
‘Jau ki ene 'gad nupe.

910 K{ijjdmera 'gd nupe nané ki ere ni:
“Pejemokaturam Kkasi pejepira resaukaawami
etee ne. Napejemokaturama riii pénesagea
wesaukat. P& nesaka sipo 'gd ma'ja 'jau ajaupe?
‘Kyna raity kyna muesage’, e'i sipo 'gd ajaupe?
Naani. Napénaitya riii pé muesage Janeruwarete
'ga upe. Péneko esagea te p& muesage 'ga upe.
Aipoa tee 'ga amuoryp. Aipo 'jaram, ‘Je 'a Jejui
kid remiayuwa’, pe'je ekoete pejejemogyau.
A'eramii ki pé€ pejejemogyau esage 'ga upe”,
ere ki kiijjmera 'gd nupe. “Pejemojewajewag
ekoete kasi pejejemogyau ne. Ita kamaap,
ita mo'yt, ita fayrdi, taity esage. Mimera nepé
muesagea'uweri Janeruwarete 'ga upe. Péneko
esagea tee Janeruwarete 'ga afutat”, ere ki
kiijdmera 'gd nupe, a'e je enee.

11 Jejui 'ga rerowiaara 'gad ajatykau ojemu'‘jau
Jarejuwarete 'ga je'eg are te. A'eramu ki kiijamera
'gd opika etee ajemogyau enupa. 12 Ae jatykaaw
ipe kijdmera 'gd naae mu'eartii Kkiiima'eram.
Kiliima'eraml etee te ae jamu'akwaawi. Na'wyriara
rii ki@jdmera 'gd.  Aeraml ki kiijdmera 'gd
wapyakau etee ajemogyau. 13 Aeypy 'gd apou 'a
Janeruwarete 'ga kiiima'e 'ga ra'me iapoi rakue,
Atdu 'ga rane rakue. A'ere 'ga kiija €8 apou



1 Timoteo 2:14 ix 1 Timoteo 3:3

rakue, Ewa && rakue. 14 NaAtdu 'ga upe rii
mama'eukwaawa 'wyriara 'merami rakue. Ewa
8€ upe etee te i'meramii rakue. Ewa &€& ra'ne
te '8 mama'e omote'at rakue, Jarejuwarete 'ga
je'ega anupe'ema rakue. A'eramil kiijdmera 'ga
kiiima'eramll ae mu'jawartie'em.

15 Ewa €@ ra'ne mama'e omote'at. A'eramil
kunumia wayramii kiijdmera 'gd nupe. A'etea
Janeruwarete 'ga kiijdmera 'gd katu'oka, Jejui 'ga
rerowiar awi 'gd poire'emamil. Ajuee ojejuka
esage awi 'gd poire'emam, ajemogy esage awi
'gd poire'emamt, Jarejuwarete 'ga muoryw awi
'gd poire'emaml. Mimer awi 'gd poire'emami
Janeruwarete 'ga kiijdmera 'gd katu'ogi futari.

3

Jejui 'garerowiaara 'ga 'wyriat

1 A'jea futat poa ae mu'e esageawa te. 'Awamil
je ene mu'ei Jejui 'ga rerowiaara 'gd nupe 'wyriara
ami mi'é are, pastor amii mii'é are. 'Ga ami nipo
wekoweramii 'wyriaramil Jejui 'ga rerowiaara
'gd nupe. “A'e 'ga morowyky esagea afutat oje-
upe oporowykyawamil”, 'jau ore jepi. A'jea fu-
tat aipoa. 2 A'eramil ene ajueape ako esage
ma'e 'ga etee futat imogou 'wyriaramil ajaupe.
Ekoartlie'ema 'ga kasi eremono 'wyriaramil Jejui
'ga rerowiaara 'gd nupe ne. Majepei tee ki
'ga remirekoa. I'akwaap ma'eramii ae poromii.
Ako esage ma'eramll ae poroml. Oje'wyr ipe
'gd mo'wy'wyara 'ga poromi, mama'ea 'gd nupe
imonoara 'ga poromi. Ojemu'akwaap 'ga mama'e
tywera apoe'em are. A'erami 'ga Janeruwarete
'ga je'eg are oporomu‘jau. 3 Kawiajaiwa 'wara

'gd nokoa'uweri Jejui 'ga rerowiaara 'gd 'wyri-
aramii. Nojonupdaramu riii ae rekoi 'wyriarami
ajaupe. Ajaupe ita'wa ma'eramii te ae rekoi 'wyr-
iaramil ajaupe. Naka'araniii mono'og are etee
ea'at ma'eramil riii ae poromii. 4 Opytun are
ojejuka ma'erami ae poromi. Wa'yr are oje-
juka ma'erami ae poromi. Wa'yra upe oje'eg
ma'eramil ae poromi. A'erami 'ga ra'yra oje-
upe 'ga je'egami 'ga je'ega renupa etee. Wa'yra
mu'jaramul ae poromt. > Wa'yra mu'e'em ire sipo
ae maran Jejui 'ga rerowiaara 'gd mu'jau mama'e
are? Naani. 6 Jejui 'ga rerowiar yau 'gd nané
kasi eremono 'wyriaramii ajaupe ne. Kasi a'e
pe 'ga omogo re, je jeresage 'gd nupe, tekotee
'gd nesage apyraapa, 'ga '1 ne ojerowiaraipa ojee
etee ne. Ojee ojerowiaraip ma'e 'gd nia'wyri
Janeruwarete 'ga upe. Yma te mama'eukwaawa
'wyriara jerowiaraiwi ojee rakue. A'erami 'a
Janeruwarete 'ga imuéma imua ywag awi rakue.
Ojee ojerowiaraip ma'e 'gd nané Janeruwarete 'ga
erekou tyweaete i‘jawerimi etee futat. 7 Esage
ma'e 'gd etee ki emono imogou 'wyriaramu 'ga
nupe. 'Wyriarama 'gd ki tuereko esage Jejui
'ga rerowiare'ema 'gd. “Kuu. 'Ga esage”, te'l
'gd ajaupe 'jau. A'ere kasi “nia'wyri 'ga”, 'ga
upe 'gd 'eramll eremono 'ga Jejui 'ga rerowiaara
'gd nupe 'wyriaramii ne. Kasi a'e pe 'ga mono
'ga myjamli, mama'eukwaawa 'wyriara ruri 'ga
porowyky mote'aa 'ga wi ne. A'eramil ene esage
ma'e 'ga etee imogou 'gd nupe. Nanuara 'ga etee ki
emogo 'wyriarami 'gd nupe.

'Wyriara 'ga poaat

8 "Wyriara 'ga poaara 'gd nané ki tako esage nil,
diacano 'jawa nané ki tako esage nii. O'wyriara
'ga 'jawe futar iki 'gd tako esage. Ti'me kasi
'gd ne. Ojemuawapit ma'eramil te ae poromii.
Kawiajaiwa 'wara 'ga nokoa'uweri 'wyriara 'ga
poirlinamti. Naka'aranii mono'og are etee ea'at
ma'eram{l rili ae porom nané nii. 9 Jarejuwarete
'ga je'ega kwaaparamu te ae poromi. 'Ga je'eg
are jarejemu‘e re jane jarejemogy esagea kwaapa.
A'eraml aipo 'ga je eg are eapyo ma'ea etee futat
akowartimii. 'Ga je'eg are eapyo katu ma'erami
nané ae poromil nti. Mama'e esage kwaapa ki 'ga
mama'e esage etee futat tuapo. 10 Pejejeupe 'ga
mono enune ki pejomajatyka ra'ne, pejeporogy-
tau 'gd nee ra'ne. “Esage te 'gd pé nupe?” 'jau
ki pé& pejejaupe. Nia'wyri 'gd 'eramii péé 'ga
mogowe'em. Esage futat 'ga oree 'eramil péé 'ga
monou imogyau pejejeupe.

11'Ga nemirekoa nané ki tako esage nti. 'Ga ne-
mirekoa nipo wa'wyre'emamu 'eraml nané kasi
eremogo 'gd 'gd nesakaraml ne. Namorogyta'ywa
rii kasi 'gd nemirekoa ne. Kawiajaiwa 'wara 'ga
remireko 'eramii kasi 'ga eremono imyina ne.
Ojemuawapit ma'e tee nipo ajee 'ga remirekoa.
A'eram €€ u'eawer imt etee futat mama'e apou.
12"Wyriara poirii 'gd nemirekoa nirtii futari. Ma-
jepei tee futat 'ga remirekoa. Wa'yra upe oje'eg
ma'eraml nané ni. Wog ipe ajemogy ma'e 'gd
nupe oje'eg ma'eramil nané nii. 13 Oporowyky
esage re nipo 'ga ojemu'jaga kiliima'eeteeteramil
'gd nupe. A'eramil nipo 'ga okyjawe'em Jejui 'ga
mome'wau 'gd nupe kwe pe awau. “Jejui 'ga 'a
Janejararetea. 'Ga 'a ore aruerowiat”, jau nipo 'ga

awau kwe pe 'gd nupe, tekotee 'gad nupe.

14 Jeatawerayay je ene pyri numiamii, ki Timo-
teo. A'ere je nakwaawi we tewawa. A'erami je
ka'arana kwasiaa imonou ene upe. 15Jeo poro-
mukuran iki ka'arana pemogyta. A'eramu péé
pejejemogy esage kwaapa. Jarejuwarete 'ga remi-
ayuwa futat jane. Okoeteete ma'e 'ga remiayuwa
futat jane. A'jea futat ga je'ega. 'Ga je'ega jane
sikwaap. ]are]uwarete ga remiayuwa futat j jane.
Sa'd tupaa'mywa 'oga ypykoga. Nan tee futat 'ga
je'egarekoijane pype. 'Gaje'ega kwaapanipojane
jarepoire’ema 'ga rerowiar awi mama'e tesirfia
jarejeupe 1]esaukaramu 16 Yma te 'd janeypy 'ga
naeapyoi Jarejuwarete 'ga je'eg are rakue. Nok-
waawi janeypya, “Janeruwarete ‘gara'yra‘ganipo
‘ut amanimu ae katu'okawamii” 'ea rakue. A'ere
'ga 'awami jane mueapyoi ee.

“Jejui 'ga 'ua ywy pe rakue, kilima'eramii rakue.

Ywy pe 'ga rekoramii Janeruwarete 'ga 'Agesagea
jau: ‘Jejui 'ga esage.

Nuapoi futari 'ga mama'e tywera’, 'jau 'ga 'Age-
sagea 'ga upe.

Ywagipewara 'gd nané Jejui 'ga resaka nf,
kiiima'eram 'ga reko resaka ni.

'Ga rerowiaara 'gd ami awau kwe pe 'ga
mome'wau.

A'eramil 'ga 'ga rerowiaa kwaiwete.

A'eramil Janeruwarete 'ga 'ga mojewya 'ga monou
'ga mojeupia oje'wyr ipe ni.”

4

I'mema'e

1 'Awamil je ene mu'ei i'me ma'e 'gd nee
nané futat ni. A'eramll ene 'gd je'ega
rerowiare'ema. Janeruwarete 'ga 'Agesage e'i:
“Anure nipo, Janeruwarete 'ga wemiapofera
mateepawe'emauwe 'gd ami poiri Jejui 'ga
rerowiar awi. Mama'eukwaawa ‘'wyriara
nipo o'meramii 'gd nupe ojerowiarukaa 'ga
nupe. Aeramili nipo amumera 'gd opoia futat
Jejui 'ga rerowiar awi”, 'jau 'ga 'Agesagea

janee. Mama'eukwaawa remiayuwa 'gd 'a
I'me ajemogyau janee. 2 I'me ma'ea futat
'ga. Nokwaawi futari 'gd mama'e a'jea

miamll. Namutamutat 'gd mama'e tywera apoi
ajemogyau. A'ere 'gd 'awamil mama'e esagea
OJeupe 1apoa nokwaawi. Nojemu'akwaawa'uweri
'gd mama'e esage apo are. Nokwaawi futari 'ga
wemiapo tywera. 3 “Ku'jywa 'ga aeremirekoa
nafutari”, 'jau futatee nipo 'ga ajaupe ajemogyau.
A'ere 'gd 'me ate 'ga jemogyramﬁ “Awa mama'ea
pe'u. Aere kasi pea pe'u ne”, ‘jau ga 'me irlia
ajamu'‘jau 1upyre em are. A'ere naani. 'Ga 'me
ate. Yma te 'd Janeruwarete 'ga mama'e apoi
janeremi'uramamu futat rakue. A'ere ae Jejui
'ga kwaaw ire mama'e 'u katu katu etee futat
jarejemogyau. 'Ga upe jareje'ega mono re jane
mama'e 'ui katu katu etee futat. “Au’jete mama'ea
eremut oree 'ga upe” 'ere ae mama'e 'ui katu katu
etee. 4 Esage Janeruwarete 'ga remiapofera.
Mama'ea 'ga wapo janeremi'uramami futat
rakue. A'eramii jane, mama'ea kasi pe'u ne,
jawe'em 'gd nupe. Aere ki “au’jete mama'e
esagea eremut oree”, sa'e etee Jarejuwarete
'ga upe mama'e 'u enune. > “Mama'ea je aapo

pénemi'uramamQ”, e'i 'ga 'éjanee rakue. A'leramii 'a
]ane]are]erm 'war enune 'jau 'ga upe jepi: “Au'jete

mama'ea eremut oree. Oreremi'urama eremut
oree”, 'jau jane 'a 'ga upe ]ep1 jarejemi'war enune

jepi. A'eramii jane mama'e 'wau katu katu etee
futat. Nitywi mama'ea i'upyre'ema janee.

Jejui 'garemiayuw esage

6 Aipo are ki 'gd emu'e, ki Timoteo. Jejui 'ga
rerowiaara 'ga ki emu'e. 'Ga nupe aipo mome'u
esageramu. Jejui Kristu 'ga remiayuw esagerami
futat ereko. A'eramil ene ai'iwe, ai'iwe 'jau Jare-
juwarete 'ga je'ega mogytau ekou. 'Ga je'ega a'jea
futat. A'eramt ene imogytau ekou ejea’aramu ee.
A'eramt ene 'ga je'eg imi etee futat ekou. A'eramii
ene eojere'emamu futat mama'e apou ekou 'ga
je'eg im etee futat. 7 A'ere kasi morogyta ymaner
are ereapyaka ne. 'Ga amil nipo janeypy 'gd je'ega
mome'wara. A'ere kasi ereapyaka 'gd je'eg are
ne. Aipo mome'ua najane mojemogypyyga'uweri
jane mogyau Janeruwarete 'ga ree. Jarejuwarete
'ga je'eg are etee ejemu’jau ekou. 'Ga je'eg are
etee ejemu’jau nipo 'ga remifutar imu etee futat
mama'ea ereapo. 8 Janejemamuakara nané esage
'ga upe nii. A'ere 'ga je'eg imil jane jemogya te
esagerami 'ga upe. “Janeruwarete 'ga je'ega nipo
jane mogy esageukaa 'au ywy pe. A'eramil jane
jaremant re jarewau jarejemogyau ywag ipe 'ga
pyri”, jau ore jepi. 9 Aipo 'ea a'jea futat. Tuapyaka
esage ki 'gd ajemogyau ee. Tuerowiar iki 'gd
aipoa 10 Janeruwarete 'ga 'a ywag ipe 'i. 'Ga
'd jane sirowiat. 'Ga pyri ]areoa 'd jane 81apesak
jarejemogyau. A'eramil jane a'eramil jarewau 'ga

mome'wau tekotee 'gd nupe. 'Ga ami nipo 'ga
rerowiaa jane 'e renuw ire. 'Ga 'a ae katu'okara.
Najuejue etee ae katu'oga 'ga afutat. A'eramil 'ga
werowiaara 'gd katu'oka a'jea futat.

11 “Paulo 'ga je'ega ki peenup katu katu”, ere
ki Jejul 'ga rerowiaara 'gd nupe. “Emu'e ki 'ga
Jejui 'ga porogyta are. 'Ga je'ega ki peenup”,
ere ki 'gd nupe. “Ga je'eg iml pejejemogyau
esage”, ere ki 'gd nupe. 12 Ene '@ kunumiiitia
agawewi. A'etea 'a Janeruwarete 'ga ene mono
peu 'gd mu'jaukaa ojee. A'eramii ene ekou esage
'gd nowase. A'eraml nipo 'gd, ene resag ire,
ene 'jawe ajemogyau, mama'e esagea etee iapou.
Eje'ega esageramil ekou 'gd nupe. Ejejuka esage
ki ekou 'gd nee. Erowiar iki Jarejuwarete 'ga.
Mama'e tywera kasi ereapo ne. Eko esage Kki.
A'eramii 'gd ojemu'jau ene ree. 13 Jeo poromuku-
ran Jarejuwarete 'ga je'ega rerekwara ka'arana
mogytau ekou 'gd nupe, ajatyka ma'e 'gd nupe.
Emu'e ki 'gd morogyta esage are. Emu'akwaap ki
'gd 'gd neko esage are.

14Yma te ako Jejui 'ga rerowiaara 'ga 'wyriara
'gd aml opo monoi eneapyterarimii ikue, ene
resaukaa 'gd nupe ikue, ene monou Jarejuwarete
'ga mome'warami 'gd nupe ikue. A'e pe ako 'ga
ami 'jau ene upe ikue: “Je 'd tepdj€ omono 'ga upe
'ga moporowykyaukaa tejeupe, e'i 'ga enee, ere ki
'ga upe, e'i Janeruwarete 'ga jee”, 'jau ako 'gd ami
ene upe ikue. A'erami je 'awamil 'jau ene upe ni:
'Ga pdjé mi etee futat eporowyky ekou, 'jau je ene
upe. 15'Ga je'eg are ejea’aramil ekou. A'erami
nipo ene resakara 'gd 'jau enee: “Jejui 'ga je'eg imu
etee futat 'ga rekoi oporowykyau”, 'jau nipo 'ga

enee, ene resag ire. 16 Ejemuaém iki ekou ejee. 'Ga
je'eg imU etee futat eko eatau. Jarejuwarete 'ga
je'eg are etee ki 'gd emu'e. Enup katu katu ki aipo
'ea. 'Ga je'ega etee ki emome'u 'gd nupe. Aipo apo
re nipo ereo ywag ipe ekou Jarejuwarete 'ga pyri,
emant re. Eneremimu'efera 'gd nané futat nipo
awau 'ga pyriene amu'e re nt.

S

Jejui 'garerowiaara 'gd neko esage

1 'Awamil je ene mu'ei Jejui 'ga rerowiaara
'gd mu'akwaaw are. 'G3 '@ Jejui 'ga rerowiaar
yaua. 'Awamu etee ako 'gd Jejui 'ga rerowiari ai'i.
f[L\'eramﬁ ene 'gd mu'jau Jarejuwarete 'ga remifu-
ar are.

Sawa'e 'ga amill mama'e tywera aporamil kasi

ereje'egay ga upe ne. Eporogyta esage etee ki 'ga
upe, 'ga mu ]au e]uwa Jjawe futat. “Mama'e tyw-
era apoa nia'wyri Janeruwarete 'ga upe. Mama'e
esagea etee eapo 'ga upe”, ere esage etee Ki 'ga upe,
'gamu'jau Jarejuwarete 'ga remifutar are.

Ipyau 'gd nipo mama'e tywera mi apou.
A'eramil nané ki eje'ega 'gd nupe ejewirera 'jawe
futat, 'gd mu'jau ee nt.

2 Kilijamera 'gd nupe eje'ega kasi ere ejeupe ne:
Kuu. Te 'a nooi te'apa ami fue'i, ere kasi ejeupe
ne. Waiwi €& mil upe eje'ega, eje'eg esage etee futat
88 upe, ey 'jawe. Kiijdmuku 'gd nupe nané eje'ega
ejenyra 'jawe etee futat ni.

3'Awami je ene mu'ei imen man{i ma'efera 'gd
nee na, ipytune'ema ‘gé nee. Tojejuka esage ki
Jejui 'ga rerowiaara 'ga 'gd nee. 4Imen manii ma'e
nipo wa'yramii ami, wemiarirlinamli nané nipo

ni. Aerami ki 'gd tojejuka oy are maranamu
ojaryi are 'jau. Aipoa Janeruwarete 'ga afu-
tat. Pejepytun are pépota'wa padwéa futat esage
Janeruwarete 'ga upe. Janewuja'i are 'a janey
jejukai jane ree rakue. Mama'ea 'd 'gd imua janee
rakue. Janeruwa nané 'a mama'e mua janee,
mama'e apou janee 'jau rakue, janewujaramu
rakue. A'eramil jane 'awamil jarepojejukaramii
jarey are ipy'rau. Jane jarepojejukarami jarejuw
are nané nu. Jarejamyi are, jarejaryi are, mimer
are ki sajejuka 'gd nee 'ga py'rau.

> Majawera 'gd ami nipo wa'yre'emami
amli wemiarirlle'emamii nané nipo nq,
opytune’'emami nané nipo 'gd nti. Aerami
nipo 'gd Jarejuwarete 'ga ree tee ojemogypyyka
ajemogyau. Au'jeterami nipo 'gd oje'ega monou
akou 'ga upe. “Mama'ea emut jee. Nitywi
mama'ea jee”, 'jJau nipo 'gd akou Jarejuwarete
'ga upe. Aipo 'gd ki sipoat, mama'e monou 'ga
nupe. Sajejuka ki 'gd nee. 6 Imen mant ma'efera
'gd aml mpo awau aku'iram etee akou ojee. Ojee
tee wea'aramill awau. Jarejuwarete 'ga ree j8mi
wea'are'emamil akou. A'e 'gd ako amanii ma'e
'Jawe etee 'ga upe. Aipo 'gd nee kasi pejejuka ne.
7A'eramii ki ene je'eawer imil etee 'gd mu'jau. Kasi
a'e pe majawera 'gad nee jane jejukae’emami jane
resakara 'gd 'i ne: “Kuu. Jejui 'ga rerowiaara
'gd nojejukai opytun are”, el 'gd janee, jane
ago'wau ne. A'eram je 'jau pé nupe: Pejejuka
ki majawera 'gd nee, a'e je enee. A'erami jane
resakara 'gd jane ago'wawe'em. 8Jarepytuna 'gd
mama'e tywe'emami jarejejukau 'gd nee. 'Ga
nee jane jejukae'emamil ia'wyre'emami futat

jane rekoi ]are]uwarete ga upe Jejul 'ga rerowiar
awi 0p01t ma'e ]awe 'Ga rerowiare'ema ga
miami opytuna 'gd nee OJeJuka Jane taetu 'ga
rerowiaaramui ]arepytuna 'gd nee jarejejukae’em
ire 'ga rerowiare'ema 'gd tywera siapyraaw ine.

9 Imen manili ma'e 'gd, waiwi 'gd nera etee
ene imonou ikwasiaa ka'aran are, Jarejuwarete
'ga upe oporowyky ma'ea ‘jawa ka'aran are in-
uga. Aipo 'gd oporowyky Jarejuwarete 'ga upe.
Waiwi 'gd poromil. Seséta kwara mu'aarera 'ga
nera etee futat ene inuga ee. Majepei tee imen
ma'efera 'gd. 10 Wa'yra muaranuw esageara
'gd poromil. Oje'wyr ipe ae mo'wy'wyarera
poromii. Jarejuwarete 'ga remiayuwa 'gd nee oje-
juka ma'efera poromf, 'gd nupe mama'e monoar-
era poromil. Ojero'wu ma'efera 'gd nee ojejuka
ma'efera 8. Ajaupe mama'e esage apoarera &é.
Nanuara apoarera 'gd majawera 'gd nera etee ki
ekwasiat inuga ka'aran are, Jarejuwarete 'ga upe
oporowyky ma'ea 'jawa ka'aran are.

11 Kja pyau 'gd ami mena nipo amantimi €&
wi. A'e &8 rera kasi eremono ]are]uwarete 'ga
upe oporowyky ma'ea 'jawa ka'aran are inuga ne.
Anurenure'i nipo é& oi kiiima'e mi rekaa ome-
nami nil. A'eramil nipo &€ Jejui 'ga porowyky awi
opoia etee ne. 120mena manii re nipo €& 'jau oje-
upe: “Awami je nomenaru'jawi futari. 'Awamu
je Jejui kia porowykya te futat taapo 'jau”, 'jau
nipo & ojeupe numiamii. A'e reewi nipo €& anure
é€ menaari nti. A'e 8 u'eawer imili mama'ea nu-
apoi futari. Aipoa nia'wyri Janeruwarete 'ga upe.
13 A'leramil ene aipo 'gd nera monowe'em Jare-
juwarete 'ga upe oporowyky ma'ea jawa ka'aran

are. Kasi a'e pe aipo &€ mama'e ojeupe imono-
rami é8 wewueramil akou ne. Awau kwe pe opor-
ogytau akou 'oga moyka morogyta a'wyre'ema
pyu ne. 14 A'eramii ki nanuara 'gd tomenaru'jap
tdméjé. A'erami futat 'gd wa'yrami. A'erami
futat 'gd oporowykyau wa'yra upe omena upe
Jau. A'eramil Jejul 'ga rerowiare'ema 'ga jane
ago'wawe'em ajemogyau 'gd nee. 15 Amumera
majawera 'ga te ajee opoit Jejui 'ga rerowiar awi
ai'i. Mama'eukwaawa 'wyriara remifutar imi
etee 'gd mama'e apou ajemogyau ai'l. Aipoa
nia'wyri futari. 16 “P&pytuna nipo amii ako ma-
jaweramu. A'eram péé futat pejejejukau €é ree”,
ere Ki Jejui 'ga rerowiaara 'gd kiijdmera 'gd nupe.
Pejejuka kyna ree, te'i kasi 'ga Jejui 'ga rerowiaara
'gd nupe ne. E& futar iki tojejuka opytun are. Jejui
'ga rerowiaara 'gd ki tojejuka ipytune'ema 'ga nee
etee.

17 'Awamii je ene mu'ei jare'wyriara 'gd nee
nané ni, pastor 'jawa 'gd nee nil. Jare'wyriara
'gd nee ki sajejuka esage. Toporowyky esage
ki 'gd akou. A'eramu ki simepyuu 'gd. Mukii
ki 'gd nepya simono 'gd nupe. Jarejuwarete
'ga je'ega mome'wara 'gd nupe, jaremu'jara 'ga
nupe. Mimera 'gd nupe ki simonouu mukii
'gd nepya 'gd nupe. 18 Yma te 'a Janeruwarete
'ga oje'ega kwasiarukari 'gd nupe rakue: “Eje-
upe ejeymawa iporowykyramu kasi eresimat ejey-
mawa ne. Tene ki ijemi'wari akou oporowykyaw
ipe”, 'jau 'ga ikwasiarukaa inuga janee rakue.
“Pejejeupe 'gd amii porowykyramii nané ki 'ga
pemepy”, 'jau nané 'ga ikwasiarukaa inuga rakue
nll. A'eramu ki pég&, peje'wyriara mepyau pejeje-



1 Timoteo 5:19 XX 1 Timoteo 5:23-25

upe iporowykyawer are.

19 Peenup kasi peje'wyriara 'ga ago'oa ne.
'‘Ga ami nipo 'ua 'wyriara 'ga mome'wau pé
nupe: “Ekoay jane Wyrlara ga mama'e tywera
apou akou”, ‘jau nipo 'gd pé nupe, ]e]ul 'ga
rerowiaaraml pé nupe. Majepeja 'ga etee
imome'uramii kasi perowiar ine. A'ere ki 'ga
amil nuru'jawamil perowiat. 20 Mama'e tywera
'wyriara 'ga iaporamil ki eje'ega emoywyrafen
'ga upe pejejowase. A'eramil enupara 'gd, aipo
renupa, okyjau mama'e tywera apo awi. “Mama'e
tywera aporamii nipo 'a 'gd oje'ega moywyrafeni
janee 'gd nowase”, '] au nipo 'ga ajaupe.

217ejui 'garerowiaara 'gd mu'akwaaw are je ene
mu'el, ki Timoteo. A'erami ene jeje'ega renupa
katu katu. Jeje'eg imii etee ki mama'ea eapo, a'e je
enee Jarejuwarete 'ga remianuwami, Jejui Kristu
'ga remianuwamii, ywagipewara 'gd, mama'e ty-
wera apoare'ema 'gd nemianuwam ‘jau. Mimera
'gd nemianuwami je 1 enee. A'eramil ene jeje'ega
renupa katu katu. Ejejuka padwé pawé ki 'gd
nee. 22 Epoa kasi eremono ejemiesapytere'ema
'gd apyte'rariml ne. Esapytet rane ki 'gd. 'Ga
neko esage ra'ne ki esak. 'Ga neko esage resag
ire etee ene epo monou 'gd apyte'rarimii 'gd mo-
gyau Jarejuwarete 'ga upe oporowyky ma'erami.
Ereko kasi mama'e tywera apoara 'gd 'jawe etee
ne. Mama'e tywera apoara 'gd nui ki epojo'ok. Eko
esage futar iki. Ereapo kasi mama'e tywera ne.
23-25'Gd amll mama'e tywera wapo najuejue etee
ajueape. A'eramﬁjane 'gé tywera resaka. “Anure
nipo ]aneruwarete ga 'gd nereko tyweretei”, ‘jau
nipo jane 'gd tywera resaka. A'ere nipo amumera

'gd mama'e tywera nuapoi ajueape. Jarejowase
mama'ea 'gad laporami jane 'd 'gd nemiapofera
kwaawi. A'ere jane jemime 'gd nemiapofera
nikwaawi. A'ere nipo jane anure 'gd nemiapofera
resagi katu katu. A'erami ene 'gd nesaka katu
katu ra'ne Jarejuwarete 'ga porowyky pype 'ga
munew enune.

Timoteo, 'awami je 'i enee. Ejejuka esage ki
e]ee Enerewega d nia'wyri. A'eramil ene y'way
ajai'wi 'wau ejewega upe. 'Ya etee kasi eretykur
ine.

6

1I'Awamdii je ene mu'ei 'gd nemifaja 'gd nee. Yma
te'd 'gd ami nitywika'arantii pyurakue. A'eramu
'gd ojeme'egukaa 'gd nupe 'gd nemifajami rakue.
A'ere 'gd 'awamu Jejui 'ga rerowiaaramu 'ga je-
mogyi. “Peenup katu katu ki pejejara 'ga je'ega”,
ere ki 'gd nupe. “Peporowyky esageramii teko-
tee 'gd jane ago'o eme 'jau”, ere ki 'gd nupe.
Janeje'ega nané 'gd ikurape'ema ni. Nia'wyri
aipoa, jawe'em 'gd janeje'ega upe. 2 Péjara 'gd nipo
ako ami Jejui 'ga rerowiaaramii. “Jejara 'ga Jejuil
'ga rerowiaara. A'erami nipo 'ga je nupdaue'em.
A'eramil je teporowykyau'i'l etee indindni'l etee,
pe'je kasi ne”, ere ki 'gd nupe. Naani. “Peje-
jara 'ga Jejui 'ga rerowiaara futat 'ga rekorami
taetu péporomutat 'ga ree. A'eramu ki péé peje-
porowykyau esage 'ga upe”, ere ki'gd nupe. Emu'e
ki 'gd je'eawer are, ki Timoteo. Je'eawer imi etee
mama'e apoukaa 'ga nupe.

Jejui Kristu 'gaje'ega ajjea futat

3 Janejararete 'ga, Jejui Kristu 'ga je'ega a'jea
futat. A'eramil jane 'ga je'ega renuparami Jare-
juwarete 'ga remifutar imti mama'e apou. A'ere
nipo 'gd aml nafutari 'ga je'ega. A'eramil nipo
'gd mama'e amutee are te nipo ajamu‘jau. ¢ “Je
'a je'akwaap 'gd 'akwaawa apyraapa”, 'jau fu-
tatee nipo 'gd. A'ere naani. Ajamue ekoete
te 'gd. Ajakurap te 'gd. Iporerekoaywet 'ga
ajuee. Ojoje'dwu'jaga ekoete. Najuerowiari 'ga.
5 Aleramll ajamueu etee akou. Nokwaawi 'gd
mama'e a'je apoa. I'akwaawe'emamu ae poromil.
Mama'e tywer are etee 'gd wea'aramii akou. “Je-
jui 'ga rerowiaara 'gd ika'arantii kwai ajem-
ogyau”, 'jau futatee 'gd ajaupe. “Je nané nipo
Jejui 'ga rerowiaaramu tekou jeka'arantii kwai
ni”, jau futatee 'gd numiamil. A'ere nanarii.
6 Janeruwarete 'ga remifutara apoara 'gad a'jea
futat ika'aranfii kwai ma'e 'jawe iku'i akou. 'Ga
'gd okwaap. 'Ga esage futat. Janeruwarete 'ga
esage futat, tekotee 'gd nesage apyraapa. A'eramil
ae 'ga kwaaparamii aku'iramil ajemogyau awau
'garape rupi. 7 Jarey awi jare'aa ypy 'a jane niruri
futari mama'ea jarepo pe. A'erami jane jare-
maniimli nané mama'e rerawawe'em futat jarepo
pe nii. 8 A'lerami jane jarejemi'urama tywami
jarejekdédjamii jarejemogyau. Jarejaity tywami
jareku'iramt nané ni.

9 Amumé ka'aran{ii mono'ogara 'gd mama'e
tywera wapo ka'aran@ii mono'ogawamu ojeupe.
Mama'e yau resaka nipo 'gd 'i: “Kuu. Afutat je
aipoa”, 'jau nipo 'gd. A'erami nipo 'gd ipyyka
jemime ojeupe. S&'a 'miara. Mama'e resag

ire ipige'ema ipy'araypara imogeukaa ukaja
pype. Aeramil '@ ojejukaukaa wyra ukaja
jara 'ga upe. Nan tee ka'aranii mono'ogara
'gd. Uakwaawe'emamil awau mama'e tywera
apou ka'arantii are. A'ere nipo nanuara 'ga
nayriinamii anure. Nooi futari 'gd Jarejuwarete
'ga pyri. 10 Ka'arantidi futar are ea'at ma'erami
mama'e tywera iypyrugawa futat. A'eramu
ka'aranili mono'og are etee ea'at ma'e 'gd Jejui
'garerowiar are jémi wea'are'emamu ajemogyau.
'Ga amu ka'araniilia futaa kwaiwete, Jejui 'ga
futara apyraapa. A'eramu nipo 'gd ami Jejui 'ga
rerowiar awi opoia futat. Kwaiwete agawewi
'gd ka'aranliia. A'etea nipo 'ga i'arasigamu akou,
ojeupi etee futat ojereko tywerukaa.

Timoteo 'ga mu'akwaapawet

11 A'leramil ki ene Janeruwarete 'ga remifutara
apoaramii mama'e tywera apo awi ejea'gwau,
ki Timoteo. Mama'e esage etee iapou. Jare-
juwarete 'ga remifutar imii etee futat mama'e
apou ekou. Ejemogypyyg ete ki ekou 'ga ree. Eje-
juka esage ki Jejui 'ga rerowiaara 'ga nee. Ejeupe
mama'eay ijjesaukarami kasi erepoit 'ga rerowiar
awi ne. Epota'wa esageramil etee futat ekou 'gd
nee. 12S3'a afuakara resaukaara 'gd. Ajuowajaa
ga 'a afuakara resaukaawamil. N0]0man ekoete
riinané 'gd ajuetyka nii. Ojoman esage te 'gd. Nan
tee futat ejeko esagea resaukaa 'ga upe. A'eramu
nipo ene ewau ekou Jarejuwarete 'ga rape rupi.
A'eramil 'ga ene mujaa ojee. Yma te ako 'ga ene
muémi werowiare'ema 'gd nui ene mogou wemi-
ayuwami ikue. Kwaiwete 'gd nowase ako ere

ikue: “Je ' arowiat Jejui 'ga. 'Ga 'a jetywera omoit
je wi ai'l”, ere ako 'gd nowase ikue. “'Ga rape rupi
too 'jau”, ere ako 'gd nowase ikue. A'erami 'ga
ene monou wemiayuwamdu. A'eramti ene 'awami
ekou esage futat 'ga upe. 13 Janeruwarete 'ga ete 'a
jane mogy. 'Ga ra'yra 'ga, Jejui Kristu 'ga 'a oje'eg
a'je mome'wau Posiu Piratu 'ga upe, okyjawe'em
rakue. Ma'eramil 'd je '1 'awami 'gd nowase
enee. 14Jarejuwarete 'ga je'ega ki enup katu katu.
'Ga je'eg imil etee futar iki mama'e apo ekou.
A'eramil tekotee 'gd ene ago'wawe'em. A'erami
ene etywere'emami ekou 'ga upe 'ga jewyrami.
15 Janeruwarete 'ga remifutara 'ara upe iwaém
ire Jejui 'ga ruri ojewya nll. Janeruwarete 'ga
esage ma'ea. Iku'i ma'ea 'ga. 'Ga 'ad 'wyriararetea
futat. 'Ga tee Janejararetea futat. 16'Ga etee te
namanti. Okoeteete ma'e 'ga futat. Esage futat 'ga.
Nitywi futari mama'e tywera 'ga ree. A'erami 'ga
wenyramii akou. 'Ga renya kwara reny apyraapa.
Nitywi futari esage ma'e 'gd 'ga 'jawe. A'eramu
itywet ma'e 'gd 'ga rerowyke'ema. Tamuoryp ki
'gd 'ga. 'Ga te 'a pdjéretea futat namutat.

17 'Awamii je ene moje'egukari ikaraema kwai
ma'e 'gd nupe: “Je te 'a kliima'eeteetea, pe'je awi”,
ere ki 'gd nupe. “Anure nipo pékaraemd teep-
awami. A'erami pé& pejemogypyyke'ema pe-
jekaraemd are. Jarejuwarete 'ga ree te pejem-
ogypyyk. 'Ga te 'a mama'e amut janee, jane
muorypawamii. A'erami péé 'ga ree te peje-
jemogypyyka”, ere ki ikaraemd kwai ma'e 'ga
nupe. 18 “Pe'je pejejejukau esage 'gd nee”, ere
ki 'gd nupe. “Mama'e esage peapo pejekou.
Pénakate'em kasi pejejemogyau ne. Mama'e mi ki



1 Timoteo 6:19 XXV 1 Timoteo 6:21

pemono imama'e'ema 'gd nupe”, ere ki 'gd nupe.
19 “Gd nupe mama'e monorami, Janeruwarete
'ga mama'e esage muri pé nupe, peu ywag ipe.
Mama'e tywera sipo 'ga amut pé nupe? Naani.
Mama'e eteetea te nipo 'ga amut pé nupe. Teepap
sipo kamésiete 'ga remimurera? Naani. 'Ga
remimurera te enema'e namutamutat”, ere ki
'gd nupe. “A'eram tepeo 'ga pyri pe]e]emogyau
nakwaparlmu ete I'UI”, ere ki ikaraema kwai ma'e
'gd nupe. “Peu 'ga pyri sipo péku'i'i'i etee? Naani.
Péku'irete te peu”, ere ki 'gad nupe.

20 Timoteo. Yma te Janeruwarete 'ga ene resagi
ene muéma aipo 'gad nui, ene moporowykyaukaa
ojeupe. A'eramil ene 'ga je'eg imi etee futat ekou.
“Nan iki eapo jee”, 'jawerimi etee futar iki ene
iapou. E]epe a aipo a]amue ma'e 'gd nui. A]amue
ekoete 'gd. Aipoa nia'wyri Janeruwarete 'ga upe.
Aipoa kasi ereapo ne. 21 “Ore 'd ore'akwaap 'ga
nemimu'e are”, e'li ekoete 'gd. A'ere naani. I'me
etee 'gd. Aipo 'jara 'gd opiau etee ywaga piar awi.
A'eramil 'ga opoia Jejui 'ga rerowiar awi.

Jarejuwarete 'ga resagea ene rerekoa je afutat.

Kweramil etee jeremimome'ua.

